
Еңбек адамы

Мемлекеттік бағдарламалардың игі
лі гін көріп отырған іскер азамат бастап
қыда «Сыбаға» бағдарла масымен 8 
млн теңге пайыздық үстемақысы тө
мен несие алған. Тиісті қаражатқа 30 
бас тан астам ірі қара алады. Кейін мал 
ба сын көбейтіп, бордақылап сатумен 
айналысты. 

– Расында бабаларымыз айтқандай, 
мал баққанға бітеді. Қарамасаң, мал 
құтаймайды. Сондықтан оны бағуға бел 
буған адам ғана атакәсіппен айналысуы 
керек деп ойлаймын. Жалпы 30 жылдан 
астам уақыттан бері осы салада еңбек 
еткендіктен маған мал бағудың қыр
сыры қиын болған жоқ. Қазір бір балам 
ізімді басып, ауылда мал дәрігері 
болып жұмыс жасайды. Атакәсіп алға 
басу үшін оларға да білгенімді үйретіп 
ке лемін. Қазір шүкір ғой, кәсібім алға 
басуда, – дейді Ұлықбек Нұрылдаев.

Ағамыз мұнымен шектелген жоқ, 
кейін жылқы басын көбейтуді де жос
парлады. Бұған қатысты мемле кет тің 
арнайы «Құлан» деген бағдар лама сы 
бар. Оған да құжат тапсырып көрді, 
нә тижесінде жобасы 10 млн теңге қар
жылай қолдау тапты. Тиісті қара жатқа 
кәсіпкер 30дан астам жылқы алды.

Ұлекеңнің кәсіптің бұл түріне тың
ғылықты дайындықпен, үлкен ізденіс
пен келгенін аңғару қиын емес. Қазір 
«Нұрбек» шаруа қожалығының егістік 
һәм жайылымдық жері де бар. Қыс
таудағы жері 145 гектарға жетсе, ауыл 
іргесінде 100 гектарға жуық жайлауы 
тағы бар. Мұнан бөлек 20 гектар 
жерге ауыспалы егіс жүйесімен, яғни 
ротацияны сақтай отырып егін егіп 
отыр. Бұдан шаруашылықтың шығыны 
аз екенін аңғару тағы да қиын емес. 

– Ауыспалы егіс жүйесінде ротация 
сақталу керек. Кешеге дейін жоңышқа 
егіп, мал азығын қамдап алдым. Келер 
жылы күріштің кезегі, алдағы уақытта 
жоңышқа сатып алуға тура келеді. Оған 
жеміңізді қосыңыз. Мұндай тығы рықтан 
шығар бір ғана амал бар, Қыс тауымның 
қасында 9 гектар өзімнің жерім бар. 
Қасында тағы 30 гектардай жер бос 
жатыр. Егер сол жерді алсам, өзінше 
тек жоңышқа егуге арнап қояр едім. 
Сонда менде мал азығынан мәселе 
болмас еді. Ол жер Мәдениет ауылына 
тиесілі, олар бірақ аукционға шығармай 
отыр. Шығып жатса, жыңғыл басқан 

жерді ашып, мал азығын қамдар едім, 
– дейді шаруа адамы.

Иә, мал баққанға бітеді, қазекеңнен 
қалған аталы сөздің растығын Ұлекең 
бір ғана шаруашылықпен дәлелдеп 
отыр. Шаруашылық құрды, оның бей
нетіне төзіп, шаруаны ширатты. Бір 
аттаса, алдағы жылдары мал азығын 
қам дауға әрекет еткісі келеді. Бірақ 
оған әлгі жер әлі күнге дейін аукционға 
шықпай отыр, «қолбайлау болып от
қаны осы» дейді іскер азамат.

Ұлекең бұған дейін алған бірқатар 
не сиесін жауып үлгеріпті. Сөзінше, төрт 
түліктің ішінде ірі қара мен жылқы еті
не де, өзіне де сұраныс жоғары. Тіпті 
тірілей де бірнеше бас малды бір күн
де сатқан кезі болыпты. Мәселен, біз 
барған күні 5 бас бұқаны 2,5 млн теңгеге 
тірілей саудалады. 

Іскер азамат кәсіпкерлікті қолдау
ға негізделген мемлекеттік бағдарла
маларды тиімді пайдалануға машық
танған. Биыл тағы да «Ауыл аманаты» 
жобасына құжат тапсырыпты. Бұған 
дейін мал басын көбейтуге басымдық 
берген шаруашылық иесінің ендігі 
мақсаты – асылдандыруға жұмыс 
жасау. Абырой болғанда Ұлекеңнің бұл 
жобасы да қаржылай қолдау тауып, 
2,5 пайызбен 4,5 млн теңге несиеге 
қол жеткізді. Тиісті қаражатқа Жамбыл 
облысынан 1,5 жасар асылтұқымды 9 
қашар, 1 өгізше алып келді. 

– Бұрын сырттан тек асылтұқымды 
бұқалар, жылқылар әкеліп асылдан
дыруға кіріскенмін. Одан бірақ толық 
нәтиже болмады. Енді аналығын да, 
бұқасын да асылтұқымды мал асы
рау мен айналысатын шаруашы лық тан 
алып келдім. Осылайша жергілікті ірі 
қараларды бордақылап сатып, осы
лардың басын көбейтіп, тек асыл
тұ қымды мал ұстасам деймін. Кеше 
жем қоймаға сыйымдылығы жоғары 2 
контейнер алып келдік. Өйткені мен бір 
маусымда бірнеше тонна жем сатып 
аламын. Қазір сырттан әкеліп жа тыр 
мын. Ауылда үлкен цех іске қосы луда. 
Толық пайдалануға берілсе, тасы мал
дау шығыным да төмендер еді, – дейді 
еңбек адамы.

Қазір Ұлекеңнің қорасында 70тен 
астам ірі қара, 40тан астам жылқы бар. 
Мал басын көбейткен шаруа адамы енді 
асылдандыруға аяқ басты. Бір қыста 

30 бас мал бордақылайды екен. Демек 
тұтынушылар тарапынан етке сұраныс 
жоғары. Кешегі сырттан келген сиырлар 
да ет бағытындағы асылтұқымды ірі 
қара. Енді ол сүт бағытында да мал 
басын асылдандырып, тұтынушыларын 
тек етпен емес, сүт өнімдерімен де 
қамтамасыз етуге ниеттеніп отыр.

Қорасы малға жайлы, егістігі тағы 
бар, жайылымдық жерін жоғарыда айт
тық. Тіпті техникасын да жарақтап ал
ған. Биыл сужаңа трактор сатып алып
ты. Мұндай мал шаруашылығында 
жа  рақты шаруашылық құрылым ау дан
да саусақпен санарлық десе де болады. 

– Техникамызды жарақтап, қора мыз
ды малға толтырдық. Шүкір ғой, бірақ 
менде алдағы 4 жылда мал азығынан 
мәселе болайын деп тұр. Себебі осыған 
дейін жоңышқа егіп отқан жеріме келер 
жылы күріш түседі. Қыстау маңындағы 
жыңғыл басқан жерді ашсам, алдағы 
төрт жылда мұндай мәселе болмас 
еді. Оның үстіне «келер жылдан бастап 
субсидия тоқтайды» деген сыбыс бар. 
Жемді сырттан сатып аламын, енді оған 
жоңышқа қосылса, айтарлықтай салмақ 

болайын деп тұр, – дейді Ұлықбек 
Нұрылдаев.

Жастайынан қара жұмыспен шың
далып, бүгінде адал еңбегінің жемісін 
көріп отырған Ұлекеңнің айтатынындай 
бар. Мал басын көбейтуді мақсат 
қылды, мақсатына жетті. Оны кейін 
асыл дандырсам деді, қазір соған әрекет 
етуде. Енді мал азығын қамдауға әлгі 
мә селесі шешімін тапса, шаруаның 
одан әрі ширайтыны анық. 

Айтпақшы, ауыл еңбеккері жылқыны 
да асылданыруға кірісіп кетті. Бұған 
дейін Ақтөбе облысы мен Шымкент 
қаласынан 2 бас асылтұқымды жылқы 
сатып алған. Оның бірі ет бағытында 
болса, екіншісін бәйгеге қосуға талап 
қылып отыр. Міне, кейіпкеріміз ет 
бағытында ғана кәсіп қылмай, ұлттық 
спортты насихаттауға да ниеттеніп 
отыр. Алдағы уақытта «Нұрбек» шаруа 
қожалығында бапталған тұлпарлардың 
Жұмыртұяқ, Талхиз сынды кәнігі бәйге 
атындай аты шықпасына кім кепіл?! 

Кенжетай ҚАЙРАҚБАЕВ

Атакәсіпті қолға алған
Темірбек Жүргенов ауылының тұрғыны Ұлықбек 

Нұрылдаев өмірінің 32 жылын мал шаруашылығына 
арнаған. Бүгінге дейін ауылда мал дәрігері болып еңбек 
еткен ағамыз қазіргі таңда шаруашылық ашып, атакәсіпті 
қолға алған. 

жалғасы 4-бетте.

Кеңес

Қылмыссыз өңір – 
кемел келешек кепілі

Прокуратура органдары «Құқық бұзушылық профилактикасы 
туралы» Заңның 10-бөлігінің 2-тармағына сәйкес облыс 
прокуроры Ризабек Ожаровтың бастамасымен азаматтардың 
қауіпсіздігін қамтамасыз ету және құқық бұзушылықтардың 
алдын алу мақсатында «Қылмыссыз өңір – кемел келешек 
кепілі» жобасы әзірленіп, прокуратура, жергілікті атқарушы, 
полиция органдарының басшыларымен бекітіліп, үш жақты қол 
қойылған. Осыған орай аудан прокуроры Шыңғыс Есжановтың 
үйлестіруімен ауыл ақсақалдары және аудандық ардагерлер 
кеңесінің төрағасы Садық Әлиұлымен бірлесіп, Есет батыр 
ауылының тұрғындарына жоба аясында құқық бұзушылықтың 
алдын алу, оның ішінде масаң күйде жасалған қылмыстар 
және оның жауапкершілігі туралы түрлі сұхбат жүргізіліп, 
қатысушылардың сұрақтарына толық жауап берілді.

Ұшқыр ойлы ұрпақ тәрбиелеу мақ
сатында ұйымдастырылған жоба был
тырға дейін топтық сайыс фор ма тында, 
«Интеллектуалды ұлт» тақырыбында 
ұйымдастырылып келген. Ал былтыр
дан бері білім сайысы жеке ле ген қа
ты сушыларға арналып, жоба аты – 
«Зияткер» деп өзгерген. 

– Бұл жобаға биыл қатарынан екінші 
рет қатысып тұрмын. Былтыр алғыс хат 
иелендім. Жалпы жобада қойылатын 
сұрақтар мектеп бағдарламасымен қо
са интеллектуалды, зияткерлік ақпа
рат  тарды қамтиды. Былтыр ақтық ке
зең ге дейін өтіп, финалда есе жі берген 
болатынмын. Ал биыл сол олқылықтың 
орнын толтыру үшін қайта қатыстым, – 
дейді Бақытжан Берекет.

Айта кетейік, биылғы білім бәйгесінде 
қатысушылар 7 кезең бойынша сынға 
түскен. Әр кезеңде сұраққа дұрыс 
жауап берген сайыскерлер 1 ұпайдан 
ие леніп отырған. Сондайақ жобаның 
ал ғашқы кезеңі «Жалпы сұрақтар» деп 
аталған. Бұл кезең қатысушылардың 
жанжақтылығын анықтайтын алғашқы 
сайыс. Себебі бұл кезеңде әртүрлі ба
ғыттағы сұрақтар қойылған. Ал елдің 
тал қысында жүрген танымал кино, 

музыка, кітап және шығармалардан сұ
рақтар қойылған кезең – «Mainstream» 
деп аталған.

Мұнан кейінгі үшінші кезең – «2 сурет 
– 1 кітап» деп аталыпты. Бұл кезеңде 
қатысушылардың логикасы сыналған. 
Экранда көрсетілген суреттер арқылы 
жасырылған кітаптың атауын дұрыс 
тапқан қатысушы 1 ұпайды еншілеген. 
Төртінші кезең –  «Ұлы адамдар» деп 
аталған. Бұл кезеңде тарихта есімдері 
алтын әріппен жазылған тұлғалардың 
жасаған еңбектері, шығармалары мен 

жетістіктерінен мысал келтіре отырып, 
есімдері жасырылған. Жауабын дөп 
басқан қатысушылар жеңіске бір табан 
жақындаған. Сайыстың бесінші кезеңі 
– «Ақпараттың технологиялар» деп 
аталған. Бұл кезеңде сайыскерлерге 
за манауи, ІТ технологиялар жайында 
сұрақтар қойылған. 

Ал алтыншы кезеңде орыс және 
ағыл шын тілінде сұрақтар берілген. 
Яғни бұл кезеңде қатысушыларды 
полиготтық білім деңгейі сына түскен. 
Соңғы кезең «Қа зақстан тарихы» деп 

Бақытжанның белесі
Өткен апта білім саласы 

үшін жеңісті күнге толы 
болды. Сөзімізге дәлел 
ретінде айта кетейік, аудан 
орталығында орналасқан 
Әл-Фараби атындағы 
№201 мектеп-лицейінің 11 
сынып оқушысы Бақытжан 
Берекет білім бәйгесінде 
топ жарды. Ол «Qyzylorda» 
облыстық телеарнасы 
мен Қорқыт ата атындағы 
Қызылорда университетінің 
ұйымдастыруымен оқушылар 
арасында өткен «Зияткер» 
телевизиялық жобасына 
қатысып І орын иеленіп, білім 
грантын жеңіп алды. 

аталған. Бұл сайыста ХХ ғасыр мен ХХІ 
ғасырағы еліміздің тарихынан сұрақтар 
қойылған. 

Кейіпкеріміз Бақытжан жобаның ақ
тық сынында аталған 7 кезең бойынша 
11 ұпаймен І орынды иеленген. Сондай
ақ Қорқыт ата атындағы Қызылорда 
уни верситетінің білім грантында жеңіп 
алыпты. Әрине бұл бітіруші түлектер 
үшін үлкен мүмкіндік, әйтсе де білім 
шыңын бағындырған Бақытжан сұқбат 
бары сында бізге бұл білім грантын пай
даланбайтынын жеткізді. Керісінше 
ҰБТға дайындықты күшейтіп, Астана 
қа ласындағы Л.Н.Гумилев атындағы 
Еу разия ұлттық университетінің, тарих 
пәні мұғалімі мамандығына оқуға түсуді 
көздеп отыр. 

 – Сайыс өте қызықты өтті. Қазіргі 
таңда зияткер жастардың басын қосып, 
ин теллектуалды ұлт қалыптастыру үшін 
осындай жобалардың атқаратын рөлі 
өте зор. Бұл сайысты ұйымдастырған 
«Кітап құрттарының» жетекшісі Талғат 
Мең дібайға алғысым шексіз, – дейді 
кейіпкеріміз.  

Иә,  білімділер сайысы оқушылардың 
өзара білімін саралап, жеңіске деген 
құлшыныстарын арттырып қана қоймай, 
көшбасшылық қабілетін арттыруға үлкен 
септігін тигізеді. 

Бақытжанды ұс таздары мен дос
тары Астана қаласында өтетін ауыл 
мек тептерінің оқушыларына арналған 
қоғамдықгу ма ни тарлық бағыттағы пән
дердің рес пуб  ликалық кезеңіне шығарып 
салды. Ол бұл олимпиадада тарих пәні 
бойын ша сынға түспек. Бүгінге дейінде 
дәл осы пәннен жалпы білім беретін 
пәндер бойынша өткізілетін ғылыми 
жоба лар  дан жүлделі орындар иеленген. 

Сон  дайақ «Ұлы өнертапқыштыққа 
ал ғаш қы қадам» инновациялық идеялар
дың республикалық байқауының «Өн
діріс саласындағы техникалар» ба ғыты 
бойынша І орын иеленген. «Респуб ли
ка лық балалар оқулары» байқауы мен 
«Менің Отаныма – менің бастамам» 
республикалық шығармашылық бай қа
уын да да топ жарған білімді жас Бақыт
жан алдағы уақытта да жеңісті жолын 
жалғай бермек. 

Ақтоты ЕРЖАНҚЫЗЫ

«Amanat» партиясының атқарушы хатшысы Дәулет Кәрібек 
Мемлекет басшысы ҚасымЖомарт Тоқаев ұлттық өнерімізге 
әркез қолдау көрсетіп келе жатқанын жеткізді. 

– Өздеріңіз білетіндей, Ел Президенті келер жылды «Жұ
мысшы мамандықтар жылы» деп жариялаған бола тын. 
Сондықтан «Төрлет, еңбек адамы!» тақырыбында ұйым дас
ты рылған бұл айтыстың басты мақсаты – адал еңбек иелерін 
дәріптеу, төрге шығару және насихаттау. Міне, екі күн бойы 
ерке Есілдің бойында, Астана төрінде аламан айтыстың куәсі 
болдық. Елдің айызын қандырған, айбарын асырған дода 
болды деген ойдамын. Баршаңызға шынайы алғысымды біл
діремін, – деді ол.

Айтыс ақындары мен жыршытермешілердің халықаралық 
одағының төрағасы, белгілі ақын Жүрсін Ерман айтыс өнерінің 
мәні мен маңызына тоқталды. Бүгінгі айтысты қазақ жырының 
тойы, жыр жәрмеңкесіне теңеген ол киелі өнерді әрдайым 
қолдап, қорғаштай білу қажеттігін жеткізді. Ал Мәдениет және 
ақпарат вицеминистрі Айзада Құрманова көрерменді өнер 
мерекесімен құттықтап, ақындар қауымына алғысын білдірді. 

– Қашанда қазақ халқы үшін еңбек адамының мәртебесі 
биік. Сондықтан бүгінгі айтыстың тақырыбы кездейсоқтық 
емес. Айтыс – халқымыздың биік өнері. Айтыс – атадан балаға 
мирас болған мұра. Ал ақындарымыз халықтың мұңмұқтажын 
жырлап, әркез еліміздің сенім үдесінен шығып келеді. Төл 
өнеріміз төрге оза берсін, – деді ол.

Екі күнге жалғасқан жыр аламанында қазылар алқасының 
шешімімен бас жүлдені қызылордалық Мейірбек Сұлтанхан 
иеленді. Оған «Алтын домбыра» және автокөлік табысталды. І 
орын және «Айтыс ақтаңгері» атағы ақтөбелік Нұрбол Жауын
баевқа, ІІ орын жетісулық Айым Асылбекқызына бұйырды. 
Қарағандылық Дидар Қамиев пен павлодарлық Аспанбек 
Шұғатаев және ұлытаулық Өміржан Көпбосын үштікті түйіндеді.

Мұнан бөлек Батыс Қазақстан облысынан келген Жансая 
Мусинаға «Көрермен көзайымы» жүлдесі мен «Айтыс ақтаңгері» 
атағы беріліп, темір тұлпардың кілті табысталды. Ал арнайы 
жүлдені алматылық Қазірет Бердіхан мен Шұғайып Сезімхан, 
шым кенттік Біржан Байтуов, астаналық Әсем Ережеқызы 
иеленді. 

Ерлан СОЗАҚБАЕВ

Алтын домбыра, алтын ұл – 
мақтанышы халқының

Тәуелсіздік күні қарсаңында 
ұйымдастырылған «Алтын домбыра» 
республикалық ақындар айтысы өз мәресіне 
жетті. Мәдениет және ақпарат министрлігі 
ұйымдастырған дәстүрлі дода биыл «Төрлет, 
еңбек адамы!» тақырыбында өтті.

Сұхбат

– Руслан Жақсылықұлы, жалпы 
кө леңкелі бизнестің алдын алуда нен
дей шараларды қолға алды ңыздар? 

– Көлеңкелі экономиканың алдын 
алу бағытында салық органдарында 
тiркеу есебiне тұрмай, дара кәсіпкер 
ретінде тіркелмей кәсіпкерлік қызмет 
түрін көрсетіп жүрген тұлғаларды, ли
цен зиясыз алкогольдік өнімдерді 
бөлшек саудада сататын тұлғаларды, 
бақылау кассалық машинасын және 
Postтерминалдарды орнатпаған кіші 
және шағын кәсіпкерлік субъектілерін 
анықтау мақсатында жыл басынан бері 
бірнеше тексеру нұсқамалары қалып
тастырылды. Бұл бағытта жұмыстар 
жал ғаса береді. Себебі бұл жалпы 
бар лық саланың дамуына кері әсерін 
тигізеді. Тіпті заң аясында кәсіп қылып 
отқан азаматтар мен азаматшалардың 
да ісінің тұралауына алып келеді. 
Сондықтан бұл бағыттағы жұмыстарды 
бәсеңбетпейміз. 

– Жалпы жаңа салық органда
рында тiркеу есебiне тұрмай, дара 
кәсіпкер ретінде тіркелмей кәсіп
керлік қызмет түрін көрсетіп жүр
ген тұлғаларды, лицензиясыз алко
гольдік өнімдерді бөлшек сау дада 
сататын тұлғаларды, ба қы   лау 
кассалық машинасын және Post
тер миналдарды орнатпаған кіші 
және шағын кәсіпкер лік субъек ті  ле
рін анықтау мақса тында бір қа тар 
тексеру жұ мыс тары жүр генін айт
тыңыз. Ал оның нәтижесі қалай? 

– Нәтиже бар, болмаса сөз басында 
айтқанымдай, оны жалғастырмас едік. 

Кешеге дейінгі жұмыстардың арқа
сында жалпы 15 тұлғаға қатысты құқық 
бұзушылық анықталып, аудандық сот
тың шешімімен 8 тұлғадан  348,9 мың 
теңге айыппұл өндірілді. Елімізде тек 
заңды кәсіп болуы керек. Ал көлеңкелі 
бизнеске мүлде жол жоқ. іс қылуға 
талаптанған әрбір адам кәсіп ашып, 
салық органына тіркеліп жұмыс жасауы 
керек. Сондықтан салық органдарында 
тiркеу есебiне тұрмай, дара кәсіпкер 
ретінде тіркелмей кәсіпкерлік қызмет 
түрін көрсетуге жол берілмейді. Ал ли
цензиясыз алкогольдік өнімдерді бөл
шек саудада сатуға, бақылау кассалық 
машинасын және Postтерминалдарды 
орнатпай кіші және шағын кәсіп қылу да 
заңға қайшы болып табылады. 

– Ауданда арнайы рұқсат құжа
ты жоқ алкогольдік ішімдік, шылым 
сатқандар анықталды ма? 

– Әлбетте, оның ішінде алкоголь 
өнімдерін лицензиясыз және ілеспе құ
жатсыз сақтаумен, сатумен айна лыс
қан 4 дара кәсіпкер және 1 жеке тұлға 
анықталды. Олардан барлығы 950 
дана шөлмек (468,35 литр) алкоголь 
өнім дері тәркіленді. Сондайақ 1 дара 
кәсіпкерден 9 дана белгіленбеген үлгі
дегі заңсыз  «ВОН» темекі өнімдері тәр
кіленді. Мұнан бөлек 1 жеке тұлға мен 
1 дара кәсіпкерден 5998 литр мұнай 
өнімдері тәркіленді. 

– Жаңа сөз басында «көлеңкелі 
бизнес заңды кәсіп етіп отырған 
аза маттар мен азаматшалардың 
да жұ мысына кері әсерін тигізеді» 
деп қалдыңыз. Жалпы қоғамдық кө

ліктер де мұндай жағдайлар орын 
алып жатыр ма? Яғни бізде заңсыз, 
салық органына тіркелмей такси 
болып жүргендер анықталды ма? 

– Сөзімді түсінікті ету үшін толық
ты рып кетейін. Менің «заңды кәсіп етіп 
отқан азаматтар мен азаматшалардың 
кәсібіне көлеңкелі бизннес кері әсерін 
тигізеді» дейтінім, мысалы, сіз азық
түлік сататын дүкен аштыңыз. Салық 
органына тіркеліп, заңды кәсіп қылып 
отыр сыз. Ауданда тағы бір адам дәл сіз 
сияқты дүкен ашып, салық органына тір 
келмей пайда тапса, сіздің бірнші кезекте 
тұтынушыңыздың азаюына алып келеді. 
Екіншіден, бағытыныңыз бір болғанымен 
сіз салық төлейсіз, ал ол еш шығынсыз 
жұмысын жалғастыра бе  реді. Сонда кім 
ақымақ?  Міне, ел ішін де осындай сауал 
туындамасы үшін мем  ле кеттік арнайы 
шығарған заңы бар, сол заңға бәрі 
бағынуы керек. 

Ал жаңа сіз айтып отырған қоғамдық 
көліктерге келсек, бұл бағытта да заң
сыз көлеңкеі бизнеске жол берілмеуі 
тиіс. біз қазір бұл салада да осындай 
ке леңсіздіктің алдын алуда нақты жұ
мыс жасап жатырмыз. Мәслене, жыл 
басынан бері заңсыз жолаушы тасы ма
лымен айналысқан 1 жеке тұлға  және 
заңсыз кәсіппен айналысқан 1 жеке тұл
ғаға айыппұл салынды. 

5 дара кәсіпкерге бақылаукас са
лық аппараттарының фискалды тү
бір  тектерін тұтынушыларға бермегені 
үшін әкімшілік құық бұзушылық ша
расы қолданылды. Мұнан бөлек та
бысын төмендеткен 1 дара кәсіп керге 

хронометраждық зерттеу, тек серу жұ
мыстары жүргізілді. Тек серу жұ мыс тары 
нәтижесінде дара кәсіп кердің та бысы 2 
есеге артты рылды. 

– Оларға сіздердің тарапта ры
ңыздан қандай шара көрілді? 

– Жоғарыда аталған заңсыз кәсіп 
иелеріне тиісті хаттамалар толтырылып, 
аудандық соттың қарауына жолданған. 
Жолданған іс құжаттарға сәйкес сот 
шешімі арқылы заңсыз өнімдері мем
лекет пайдасына тәркілене отырып, 
айыппұл өндірілді. 

– Сіздер жалпы көлеңкелі бизнеске 
жол бермеу мақсатында нақты жұ
мыс тар жасап жатырсыздар, бай
қауымша, барлығы тек жазалау 
ретінде көрінеді. Ал оған жол бер
меу үшін алдын ала сіздердің тарап
тарыңыздан түсіндірме жұмыс та
ры жүргізіле ме? 

– Құқық бұзушы дара кәсіпкерлер 
мен жеке тұлғаларға заң аясында тиісті 
түсіндірме жұмыстары бұған дейін 
жүргізілді. Сонымен қатар бұл жұ мыстар 
жалғасын табады. Аудан кө лемінде 
орналасқан жаңа кәсіп бас тайтын 
және дара кәсіпкерлікпен айна лысатын 
тұлғаларды заң аясында жұ мыс жасауға 
шақырамын. Біздің мақсат тексеріп, 
бірден айыппұл өндіру емес. Керісінше 
көлеңкелі бизнеске жол бер меу болып 
табылады. Сондықтан тү сін дірме 
жұмыстарын ұдайы жүргізіп отырмыз. 

– Сұхбатыңызға рахмет!

Сұхбаттасқан 
Кенжетай ҚАЙРАҚБАЕВ  

Заңсыз бизнеске жол жоқ
Жергілікті жерде кірістің 

артуы үшін әлбетте кәсіпкерлік 
саласының серпін алғаны 
дұрыс. Бұл сала дамыса 
бірқатар мәселенің шешімі де 
табылады. Сондықтан ауданда 
заң жүзінде кәсіп ашып, 
оның жұмысының жүруіне 
қолдау білдірген дұрыс. Ал 
көлеңкелі бизнес көп саланың 
тұралауына сеп болады. Тіпті 
заң аясында кәсіп қылып, 
уақытылы салығын төлеп 
отырған кәсіпкерлердің де 
жұмысына бұл кері әсерін 
тигізеді. Жалағаш ауданы 
бойынша мемлекеттік кірістер 
басқармасы ауданда көлеңкелі 
бизнестің алдын алуда нендей 
шараларды қолға алуда? Осы 
және өзге де сауалымызға 
жауап алу үшін басқарма 
басшысы Руслан Байгазиевпен 
сұхбаттастық. 

Дәстүрлі түрде ұйымдастырылатын жарысты Қы
зылорда облысының білім басқармасының басшысы 
Асқарбек Есжанов ашып, қатысушыларға сәттілік тіледі. 

– Спорт – ел мерейін асырып, абыройын тасытатын 
сала. Бүгінгі жарыс салауатты өмір салтын қалыптастырып, 
достық қарымқатынасты нығайту мақсатында өткізіліп 
отыр. Өздеріңіз білетіндей, футбол – әлемге кең тараған, 
көпшіліктің ерекше ықыласына бөленген спорт түрі. 
Еңбектеген баладан, еңкейген қарияға дейін бұл спортқа 
қызығушылық танытатындар көп. Жыл сайын дәстүрлі 
түрде өткізілетін футзалға белсене қатысып, жеңіске жетіп 
жүрсіздер. Бүгінгі жарыс жолында бағын сынағалы тұрған 
барлық командаға сәттілік тілеймін! Тек жеңісті күндерде 
кездесе берейік, – деді Асқарбек Темірбекұлы. 

Тартысқа толы футзалдың нәтижесінде облыстық 
білім басқармасы І орынды иеленді. Жеңісті жолын жал
ғаған жалағаштық жастар ІІ орынға тұрақтап, ал Жаңа
қорған аудандық білім бөлімінің қызметкерлері үздік үштікті 
түйінедеген. 

Сондайақ тартысты ойын өрнегін көрсеткен бір
қатар аяқдоп шебері түрлі номинация бойынша ма
рапатталған. Айта кетейік, жалағаштық Ермұрат Ка
налхан «Үздік шабуылшы» атанса, Берік Ерасыл «Үздік 
ойыншы» номинациясын иеленген. Ал «Үздік қорғаушы» 
номинациясына Бердібек Ерғалиев лайық деп танылған.

– Ойын өте тартысты өтті. Алдынғы жылғы ойындарда ІІІ 
орын иеленген болатынбыз. Ал биыл ІІ орын алдық. Шыны 
керек, бұл ойынға 2 айға жуық уақыт дайындалдық. Осы 
жарысқа қатысып ықпал жасаған, арнайы бірдей формамен 
қамтамасыз еткен кәсіподақ ұйымының тө райымы Гүлзат 
Құрманбаеваға алғысымыз шексіз, – дей ді команда 
жетекшісі, білім бөлімінің дене шынықтыру жә не алғашқы 
әскери дайындық пәнінің әдіскері Сұңғат Сералиев. 

Ерлан АНУАРҰЛЫ

Жалағаштықтар 
топ жарды

Өткен аптада Тәуелсіздік күніне орай 
білім бөлімінің қызметкерлері арасында 
білім басқармасының кубогі үшін 
дәстүрлі футзал ұйымдастырылды. 
Аталған ойын Қызылорда қаласындағы 
№290 орта мектепте өтті. Оған облыстық 
білім басқармасы мен ауданның білім 
бөлімі қызметкерлерінен құралған 9 
команда қатысып, өзара үздік топты 
анықтады. 

БайқауМерей

Қазақта «бата – тәрбие бастауы» деген жақсы сөз 
бар. Қазақ бата арқылы ұрпағын адамгершілікке, иман
дылыққа, парасаттылыққа, шешендікке баулып, дуалы 
ауызды жандардан бата сұрап, тәрбиенің биік шы ңын 
қалыптастырған. Байқаудың өткізілу тәртібі мен шарт
тары бойынша 60 жастан асқан 8 үміткер қатысты. Қа
зылар алқасы сарапқа салып, қорытындысында қаты
су шылар жүлделі орындар және номинациялармен 
марапатталып, арнайы сыйлықтар табысталды. 

Нәтижесіне келсек, III орынды Гүлзия Бисалиева 
әжеміз иеленді. Ал II орынға Қойтбай Донбаев атамыз 
лайық деп танылды. Ата салтын ардақтап, айтар сөзін 
салмақтап, тыңдағанын зерделеп, жастарға ағалық 
етер, үлкеннен даналық күтер батагөй жерлесіміз 
Ақылбек Тасқараев байқауда топ жарды. 

– Қазақ халқының ұлттық құндылығын баға жетпес 
мұрасы ретінде дәріптеп, оны ұрпақтанұрпаққа жет
кізу – біздің міндетіміз. Ардагерлердің тыңғылықты 
дайындықпен келгені көрініп тұр. Қазылар алқасының 
шешімімен І орынға лайық деп танылдым. Барлық бата 
қабыл болсын, ел аман, жұрт тыныш болсын, еліміз 
өркендеп, мемлекетіміздің мерейі үстем болсын, – деді 
Ақылбек Тасқараев.  

Бата – тәрбие бастауы
«Amanat» партиясының аудандық 

филиалымен «Халыққа көмек» 
бастауыш партия ұйымының 
ұйымдастыруымен «Кедергісіз 
келешек», «Ардагерлерді ардақтайық!» 
және «Ұлттық мұра» партиялық 
жобалары аясында «Батаменен ел 
көгерер» атты аудандық батагөйлер 
байқауы өтті. Мақсат – ұлтымыздың 
ұлы құндылықтарын дәріптеу, кейінгі 
жастарға осы дәстүрді жаңғыртып, 
оларды имандылыққа тәрбиелеу.

Өткен аптада «Біртұтас тәрбие» 
бағдарламасы аясында облыс 
әкімінің жүлдесіне арналған «Сыр 
лигасы» жобасы жүзеге асырылды. 
Жоба оқушылар арасында өнер 
және спорт бағытында 8 сайыс түрі 
бойынша өткен.

Орта білім беру ұйымдарының 
білім алушылары арасында ұйым
дас тырылған «Дебат» сайысында 
аудан абыройын арқалаған Мар
дан Байділдаев атындағы №232 
орта мектеп оқушылары ІІ орын 
иеленген. 

– Ең алдымен 15 қазанда ау
дандық кезең өтті. Оған 17 команда 
қатысты. Бұл кезеңде біз сүрінбей 
өтіп, облысқа жолдама алдық. 
Ал 8 команда қатысқан облыстық 
пікірталас алаңында бірқатар 
өзекті мәселе көтерілді, – дейді 
жетекші, орыс тілі мен әдебиеті 
пәнінің мұғалімі Берік Сәбитұлы. 

Айта кетейік, аудан абыройын 
асқақтатқан командада №33 орта 
мектептің де оқушылары бар. 
Аталған мектептің оқушыларына 
ағылышын тілі пәнінің мұғалімі 
Бақберген Жанибай жетекшілік 
еткен. Нәтижесінде М.Байділдаев 
атындағы №232 орта мектепке 280 
мың теңге көлемінде принтердің 
сертификаты табысталған.  

Сондайақ дәл осы жобада 
«Мобилография» сайысынан қоғам 
қайраткері Темірбек Жүргенов 
атындағы №123 мектеплицейі ІІ 
орын иеленген. 

– Біз бұл сайысқа «Тарихи 
орындар» деген бағыт бойынша 
қатыстық. Видео түсіріп, монтаж
дауға оқушым Жансая біраздан 
бері қызығушылық танытып, мек
тепішілік шараларды түсіріп қабі
летін көрсетіп жүрген болатын. Сол 
қызығушылығының арқасында ау
дан дық сайыста облысқа жол дама 
алдық. Облыстық кезеңде тек 4 
оқушының жұмысы ерекше баға
ланып, «Сыр лигасы» жобасының 
Жайдарман ойынына шақырылды, 
– дейді жетекші Ұлжан Досқалиева. 

Оның айтуынша, мұндағы мақ
сат – қатысушылар арасынан 

үздіктерді анықтау. Жайдарман 
ойынын 4 қатысушы толық тү сіріп, 
15 минуттың ішінде монтаждап 
әділқазыларға ұсынған. Нәтиже
сінде қазылар алқасы Жансая 
Ға лым жанқызының жұмысын жо
ғары бағалап, ІІ орынға лайық 
деп таныған. Сондайақ 300 мың 
теңге көлеміндегі ноутбукты сыйға 
тартқан. 

Айта кетейік, Жансая Ғалым
жанқызы – озат оқушы, мек тептегі 
Парламент мүшесі. Білім бәйгелері 
мен қоғамдық шараларға белсене 
қатысып жүр.

Сонымен қатар «Сыр лига
сының» жайдарман сайысында да 
жалағаштық жастар топ жар ған. 
Зейнолла Жарқынбаев атын дағы 
№202 орта мектептің оқушыла ры
нан құралған «Дәуімбай құрамасы» 

үздік үштікті түйіндеп, 180 мың 
теңге көлеміндеі музыкалық ко лон
ка еншілеген. 

Өздеріңіз білетіндей, «Дәуімбай 
құрамасы» бұған дейін бірнеше 
мәрте жеңіс тұғырынан көрінген. 
Яғни арнайы жобаларда да төбе 
көр сетіп, Тасбөгет кенті әкімдігінің 
кубогын да иеленген. Сондайақ 
ау дан да өткізілген жайдарман 
ойы нында 3 жыл қатарынан чем
пион атанған. Ал кешегі «Сыр 
лигасына» әр ауданның намысын 
қорғап 8 команда қатысқан. Оқушы 
бойындағы шығармашылықты 
шың     дап оны дамытып, үздік сіз оқу
ға, білімге деген құлышы нысын 
арт  тыруда ұлағатты ұстазда ры
мыз  дың еңбегі ерен. 

Ақтоты БҮРКІТБАЙ

Жыл үздіктері марапатталды
Өңірімізде ұлттық 

құндылықтарымызды 
дәріптеп, жас 
жеткіншектердің 
шығармашылық қабілетін 
дамыту бағытында 
«Біртұтас тәрбие» 
бағдарламасы жүйелі 
жүзеге асырылып келеді. 
Бағдарлама аясында 
әлеуметтік жобалар, іс-
шаралар, пән мазмұны 
мен қосымша білім беру 
саласы арқылы көрініс 
табуда. 

2024 жылғы іv тоқсанға Мырзабай ахун ауылдық округі әкімі аппаратында ауыл әкімінің азаматтарды және 
заңды тұлға өкілдерін, оның ішінде аппарат қызметкерлерін  қабылдау кестесі

р/с Жеке қабылдауды жүргізетін адам  
(тегі, аты, әкесінің аты)

Жеке қабылдауды 
жүргізетін адамның лауазымы

Жеке қабылдау күні мен уақыты Мемлекеттік мекеменің 
орналасқан жері

Байланыс 
телефоны

1 Тауыпбаев Галым Камидинович Мырзабай ахун ауылдық 
округі әкімі

Сәрсенбі сағат 9.00-ден12.00-ге дейін 
(апта сайын)

Мырзабай ахун ауылы
Мәдениет көшесі №34

41-5-77

Сыбайлас жемқорлық орын алған ортада даму болмайды. Себебі 
ол – қоғам дерті. Ал қоғам дертіне қарсы күресте жұмыла іс қылу 
маңызды.

Негізі сыбайлас жемқорлықпен күресті әр адам өзінен бастауы керек. 
Сонда ғана оған қарсы күрестің жемісін толық көре аламыз. Әсі ресе сыбай
лас жемқорлықтан мемлекеттік қызметкерлер ада болуы керек. Себебі елге 
қыз мет ететін ортада оның орын алмағаны дұрыс.

Ауыл әкімдігінде сыбайлас жемқорлықтың зардабын түсіндіріп, одан 
аулақ болуға шақыру мақсатында дөңгелек үстелдер, жиындар өтіп тұрады. 
Мұндай кеңестердің де өзіндік маңызы бар. Себебі сөз ба сында айтқанымдай, 
сыбайлас жемқорлық мемлекеттік қызметте де мүлде орын алмауы тиіс.

Даулеткерей ТАЖИБАЕВ, 
Аламесек ауылдық округінің әкімі 

Жемқорлық – қоғам дерті

Ел аузында «кәмпеске» деген атқа 
ие болған оған республикамыз бойынша 
696 отбасы ілікті. Оның 562сі жартылай 
феодалдар деп аталған дәулетті жан
дар, қалған 134і әлеуметтік артық шы
лық тары бар топ деген хандар мен сұл
тандардың, биболыстардың және ірі 
дінбасылардың тұқымдары еді. Осын 
дай ұйғарыммен тәркіленетіндер өз дері 
тұратын жерлеріне қарай көшпелі, жар
тылай көшпелі, отырықшы деп аталды, 
оларға төмендегідей талап қойылды. Ол 
көшпелі өңірлерде малдарының саны 
ірі қараға шаққанда 400, ал жартылай 
көшпелі аудандарда 300, отырықшы 
жерлерде 150 бастан асатындардың 
кәм   пескеге ұшырағаны болатын. Осы 
лай ша өз шаруашылығын ғасырлар бо
йы дала заңына мықтап бейімдеп, сол 
арқылы ауылаймақ адамдарына істей
тін жұмыс тауып беріп, дүйім елді аман
есен асырап келген дәулет иелерінен 
өкімет төрт түлікті түгелдей тартып 
алып, олардың өздерін күштеп жер ау
да  ра бастады. Солардың қатарында біз 
өзі міз төменде арнайы сөз етпек болып 
отыр ған Абиыр Дәркембаев атты ел 
ағасы да бар еді.

Ол кісі 1873 жылы бұрынғы Жетісу 
губерниясындағы Жаркент уезінің Са
ры тоғай ауылында дүниеге келген. Ба
балары ХХ ғасырдың басына дейін 
қыста аңғарына қар түспейтін ықтасын 
жер Шарын, Тастықарасу мүйістерін ме
кен етіп, көктемде өр жақтағы Темірлік 
өзені бойында мал төлдетіп, жазда тау
дағы Қарқара жайлауына шығып, ал 
күзде қайтадан ойдағы Сарытоғайға 
тү сіп ғұмыр кешкен. Бұл әулетті кезінде 
Жар кент көпесі Уәлібай Юлдашев ерек
ше қадірлеп, құрмет тұтыпты. Се бебі 
сарытоғайлықтар жыл сайын оған өздері 
өсірген төрт түлік өнімдерін өткізуде 
үнемі уәде үдесінен шығып, сол қаладағы 
мұ сылман мешітін салу басталғанда, 
таудағы оның құрылысына қажет ағаш
тар ды тасу үшін аты мен түйесі және 
өгізі бар 42 көлік күшін бөлген. Абиыр 
Дәркембаевтың аталарынан қал ған 
белгілер бүгінгі Ұйғыр ауданының төңі
регінде әлі күнге дейін бар. Соның 
бірі – Қайқы асуының етегіндегі Ақсай 
мен Шонжыға бұрылар күрежолдағы 
көне зират. Бұл – «Атаманның ақыры» 
атты атақты фильм кадрларына іліккен 
жер. Онда шекараның арғы бетіндегі 
қауіпті тапсырманы орындап, ел шетіне 
іліккен чекист Шадияров жанындағы 
жол дасымен айдаладағы бейітке келіп 
аял дайтын көрініс бар емес пе? Сөйтіп 
жан шақырып, бер жақта өздерін күтіп 
жүрген шолғыншымен жүздесе бер
ген   де, ақгвардияшылар қуғыны қайта 
бас  талмай ма? Міне, кинолентада көрі
ніс берген сол қорым күмбездері біз дің 
кейіпкеріміздің бабалары Барат пен Бе
кен бидің зираты дейді көнекөз қа риялар.

Аталған аймақтағы ел өстіп өмір 
сүріп, жұрт уақыт ауанымен осылай жүріп 
жатқанда 1916 жылғы атақты Қарқара 
көтерілісі басталады. Оның тарихы, се
бепсалдары және мәні мен маңызы ту
ралы қазір кітаптар мен интернетте мә
лі меттер өте көп. Сондықтан оларды 
қай талап жатпай, бұл жерде біз осы 
ма қалаға қатысты бірақ нәрсеге 
тоқталмақпыз.

«Өзіміз сөз етіп отырған Абиыр Дәр
кем баевтың бүкіл Жетісу өңірін дүр 
сілкіндірген сол халықтық қозғалысқа 
қатысы бар ма, жоқ па?» деген сауал. Иә, 
кейіпкеріміз көтеріліске қатысқан. Онда 
болған. Мұны көрнекті ғалым, филология 
ғылымдарының докторы Тұрсын Жұрт
байдың 1991 жылы «Қазақстан» бас
пасынан жарық көрген «Бейуақ» ғылыми
сараптамалық кітабындағы деректер 
анық дәлелдейді.

Кейіпкеріміз туралы осыдан кейінгі 
толық мәлімет беретін құжат деп Қа
зақстан Республикасы Орталық мем
лекеттік архивінің №135 қорындағы 
264істе тіркелген материалды айтуға 
болады. Бұл – өзіміз сөз етіп отырған 
ел ағасын 1928 жылы тәркілеп, өзі мен 
отбасын Ресейге жер аударуға шешім 
шығарар кезде толтырылған дәйектеме 
қағаз. Орыс тілінде жазылған онда бы
лай делінген: «Даркембаев Абиыр. 
Казах бывший Джетысуской губернии 
Джар кентского уезда Интифакской во
лости Сартогайского аула. 55 лет, обра
зование нисшее. Имеет 1050 баранов, 
110 лошадей, 80 голов крупного скота, 12 
верблюдов. Осенью занимается скупкой 
риса, каковой весной продает, покупает 
и продает баранов. Отец был крупный 
бай и руководитель Сартогаевских 
№1 и №2 аулов. Был 3 г. волостным 
уп ра вителем, принимал участие на 
чрез вычайной съезда рода «Албан». 
Считался при царизме почетным чело
веком, имевшим всюду доступ. Сам 
Абиыр Даркембаев был 6 лет волостным 
управителем и 3 г. бием, один из самых 
раз витых и влиятельных аксакалов. 
Имеет в качестве награды бронзовую 
ме  даль от царских властей. Начальник 
ВО Ковалышкин».

Айтылмаған әңгіме

1928 жылы 27 
тамызда Қазақ АССР-
ның билік орындары өз 
халқына қиянат жасаған 
бір құжатты өмірге 
әкелді. Негізі Мәскеуде 
ойластырылған саяси 
науқан Қазақстандағы ірі 
байларды тәркілеп, жер 
аудару туралы декрет еді.

Жергілікті биліктің осындай анық та
масынан кейін кәмпескеге іліккен Абиыр 
Дәркембаев 1928 жылы тамыздың 
аяғын да өзі, кәмелетке толған 16 жас
тағы ұлы Батталғазы мен емшектегі 
Мұ сахан атты сәбиі бар, зайыбы 
Айым хан төртеуі Қарқара жайлауында 
отырған жерлерінен «көк арба» деп 
ата лып кеткен конвой керуені арқылы 
Алматыға аттандырылады. Осы арада 
оқырмандар тарапынан: «Сол кездері 
бұл отбасымен бірге осы өңірден тағы 
кімдер тәркіленген? Олар жөнінде де
рекмәліметтер сақталған ба?» деген 
сұрақтардың болуы мүмкін. Бірден 
айтайық, ондай құжаттар бар. Ол – атақ
ты ғалым, тарих ғылымдарының док 
торы Талас Омарбековтің 1991 жылы 
сол кездегі Қазақстан Компартиясы Ор
талық Комитеті жанындағы Партия та
рихы институты архивінің №141 қорынан 
тапқан құжаттар. Ескертіп айтар жайт, 
қазіргі Алматы облысының Ұйғыр, Ке
ген, Нарынқол өңірлері кәмпеске алдын
да бір жергілікті әкімшілікбасқару ор
талығы болып, Қарқара ауданы деп 
атал  ған. Міне, сол жерден дәу летті 
адам дар есебінде 15 отбасы айда лып
ты. «Ақиқат» журналының 1992 жылғы 
№910 сандарында «Батысқа ай далған 
байлар» атты тақырыппен бе рілген ті
зім дегі олар мыналар: Бә дім таев (Бі
рім таев) Иса, Байбат ша ев Оразалы, 
Дәр кембаев Абиыр, Иман беков Исабек, 
Есенов Ай дар бек, Қанапиев Әбдікәрім, 
Қа раев Әлімбай, Қаныбеков Қасен, Кел
генбаев Әбділда, Кенікенов Таппай, Құ
маев Ақшал, Қылғибаев (Қилыбаев) 
Же  тібай, Малаев Сәмет, Тұрғанбаев 
(Түр  генбаев) Жазылбек, Тыштыбаев Да
йыр  ман.

Алматыға апарылған соң бұ ларға 
сол қаладан атақты көпес Қали Ор да
баев (көрнекті мәдениет қай рат кері, 
60жылдары атақты «Гүлдер» эс тра
далық ансамблін құрған өнер өкілі 
Гүл жиһан Ғалиеваның әкесі), Қапал
дан есімдері бүкіл Жетісу өңіріне бел
гілі меценат Есенғұл Мамановтың ұр
пақтары Қожахмет пен Махмұтбектің 
отбасылары қосылады. Сөйтіп бәрі 
қызыл вагонға тиеліп, батысты бетке 
алады. Айдалғандардың елге жазған 
хат тарындағы дерекке қарағанда, олар 
алдымен Ресейдің Астрахан об лы
сына апарылған. Бір айдан соң Орда
баев, Маманов отбасылары сонда 
қал дырылады, басқаларын кері қа
рай Оралға алып келіп, Жымпиты ау 
да нына айдайды. Бала кезіміздегі 
естіген әңгімелерден ұққанымыз, 134 
ша  қырым жерді жаяу жүріп өт кен бұл 
жол дағы атаәжелеріміздің көрмеген 
аза бы қалмаған. Ақыры бір ай де  ген
де аталған өңірге арыпашып жет кен 
олар аудан орталығынан 20 ша қы рым 
жердегі Былқылдақ ауылына қоныс тан
дырылады. Бұл жердегі өмірдің де оңай 
болмағандығын мұрағаттағы сақталып 
қалған хаттар анық дәлелдейді. Со
ның бірі – Абиыр Дәркембаевтың ай
дауда жүріп, КазЦИК төрағасы Елтай 
Ерназаровқа жазған өтініші. Қазақстан 
Республикасы Орталық мемлекеттік 
архивінің №135 қорындағы 19істен 
алынған бұл құжатта мынадай жолдар 
бар. «...Мұнда келгеніме жарты жылдан 
астам уақыт өтті. Содан бері қолымда 
түгім қалмады. Пұл таусылды. Үй
ішімізбен аурумыз. Суық тиіп, қызылша 
деген кеселден бір жастағы ұлым Мұ
сахан көз жұмды. Ауа райына, бө тен 
жерге үйрене алмадық. Өкімет жаза
сынан ешкім қашпайды ғой. Сіздерге 
айтайын дегенім, берілген кесімді мер
зімнің қалғанын енді туған жерге жақын 
маңда өтесек деген ой. Ол – мысалы, 
Қырғызстандағы Қарақол төңірегі. 
Сонда жанымыз қала ма, қалмай ма, 
білмейміз. Осы өтінішімізге құлақ асса
ңыздар деймін».

Өкінішке қарай республика Орталық 
Атқару Комитетіне жолданған бұл мұң 
мен зарға ешкім назар аудармайды. Тіпті 
оқып көріп, жауап жазбайды да. Кеңсе 
қызметкерлерінің: «Жабылсын!» деген 
бұрыштамасымен архивке өткізіледі де, 
хат тағдыры сонымен бітеді. Осылайша 
арада 4 жыл өтеді. Бұл орталық, 
солтүстік және батыс пен оңтүстік, 
шығыс Қазақстандағы ұлы жұттың 
басталған кезі еді. Далада тышқан 
аулап, құмаршық шөбінің басындағы 
дәнді талғажу етуге көшкен жергілікті 
халықтың өзіне ештеңе тауып бере 
алмаған өкіметтің енді айдауылдарға 
қарауға тіпті мұршасы да тимейді. 1932 
жылдың жазында кәмпескеленгендердің 
қолдарына «Жазасын өтеу мерзімі 
аяқталды» деген тілдей қағаз беріп, елге 
қайтарады.

Бірақ... иә, бірақ неше түрлі 
қорлықтан сағы сынған, сөйтіп туған 
жерге арыпашып әрең жеткен бұларға 
жергілікті билік жылы қабақ танытпайды. 
Суық көзқараспен қарап, олардың 
қолдарындағы анықтама қағаздарын 
күшпен тартып ала бастайды. Сөйтіп: 
«Тап жауын табу нормасы орындалмай 
жатыр. Сол үшін біз енді сендерді 
Сібірге жер аударуымыз керек» деген 
қоқанлоқы жасайды. Осының бәрін 
айтып, зәбір көрсетіп жүргендер бөтен 
ешкім де емес, кешегі өздерінің малын 
бағып, шөбін шапқан, егінін орып, етегін 
жапқан ауыл адамдары еді. Бүгін енді 
бастарына бес жұлдызды буденовка 
киіп, былғары курткаларына дүрбі, 
планшет бауларын айқышұйқыш 
таққан шолақ белсенді бәлшебек 
олардың мынадай кеудемсоқ түрін 
көрген ел ағалары жерлестерінен қатты 
түңіледі. Сөйтеді де, шекара асып, жат 
жерге кетуге бел байлайды. Олардың 
арасында Абиыр Дәркембаевтың да 
отбасы бар еді. Осылайша ол және 
оның тағдырын бастан кешкендер 1932 
жылдың күзінде Қалжат жотасы арқылы 
Қытайға өтеді.

Халқымызда «Шөп шығатын жеріне 
ғана шығады» деген сөз бар ғой. Арғы 
бетке өтіп, ес жиған соң біз сөз етіп 
отырған жандар еңбек, тек еңбек 
етуге көшеді. Тірлікке қажет нәрсені 
ысырап етпей үнемдеп, бірді екеу 
етудің нәтижесінде оларға қайтадан 
бақ қонып, дәулет бітеді. Сөйтіп Текес 
бойындағы байырғы жұртқа сіңісіп, сол 
өңірдің бұйығы өміріне жақсылықтың 
жарық сәулесін түсіре бастайды. Оның 
нақты бір белгісі – бұрын ешқандай 
білім ұясы болмаған түкпірге 1935 жылы 
Абиыр Дәркембаевтың демеушілік етіп 
салдырған сауат ашу мектебі. Басында 
екі жылдық оқуағарту үйі деп аталған 
оған атақты фольклоршы, ХІХ ғасырдың 
аяғында «Қыз Жібек», «Алпамыс» 
эпостық жырларын ел аузынан жазып 
алып, Қазан қаласында жеке кітап етіп 
бастырған, кейін Түркістан төңірегінен 
Жетісуға келіп, 1916 жылғы Қарқара 
көтерілісіндегі үркіншіліктен соң, Қытай

дың Күнес жағына қоныс аударған 
Жүсіпбек қожа Шайхысламұлы бір жыл 
сабақ береді. «Тау мектебі» атауын 
иеленген бұл білім ұясы 1952 жылы 
төрт жылдық болады. 1965 жылы 
коммуна мен мәдени ревоюция әкелген 
өзгерістерге байланысты бөктерлер 
мен кең аңғар және сайсалаларда 
отырған қандастарымыз ойға, яғни 
төмендегі жазыққа көшіріледі, өр жақта 
ешкім қалмағандықтан, «Тау мектебі» 
жабылады. Жақсы ма, жаман ба, қалай 
дегенде де, Текес бойын жайлаған 
жұрт балаларына 30 жыл білімнің 
бісмілләсін үйреткен бұл оқуағарту 
үйі сол уақыттағы өз заманы жүктеген 
жұмысты шамашарқынша атқарғаны 
анық. Ал оның бастауында меценат 
Абиыр Дәркембаев тұрған еді.

Ол кісінің арғы бетте жүріп жасаған 
үлкен бір еңбегі әр кездері түрлі 
жағдаймен Қазақстаннан Қытайға өт
кен өз отандастарын ерте ме, кеш 
пе, әйтеуір бір атамекенге қайта 
оралатындарын айтып, елді үміттендіруі 
және сол бағытта жұмыс жүргізуі еді. Бұл 
оқиға былай басталған. 

1944 жылы КСРО мен Германия 
арасында соғыс жүріп жатқанда 
Қытай  дағы қазақ ауылдарына Құлжа 
қаласындағы Кеңес консулдығының 
қызметкерлері келеді. Олар 19171932 
жылдары қилы себептермен Шыңжаңға 
қоныс аударған жандардың Кеңес 
аза маттары болып табылатынын, 
сон дықтан осы уақытқа дейін қолда
рында ешқандай құжаты жоқ олардың 
КСРО паспортын алуы керек екенін 
айтады. Жұрт ол ұсыныстан аттонын 
ала қашады. «Бір кезде бізді қаңғытып 
жіберіп, енді қамқорсығаны несі? 
Көрмегеніміз кеңес өкіметі болсын» деп 
өкілдерге қаттықатты сөздер айтады. 
Сол кезде Абиыр ақсақал өзінің туған
туыстарына консулдық қызметкерлерінің 
сөзіне құлақ асу керек, Кеңес одағы бізді 
соғыста опат болғандардың орнына 
жұмыс істейтін еңбек күшіне пайдалануы 
мүмкін, Қытай елі бүгін бізге жақсы 
қарап тұрғанымен, ертеңгі жағдай қалай 
болады, сондықтан беремін деп отырған 
паспортты алудың артықтығы жоқ дейді.

Осыдан кейін арада 10 жыл 
өткенде... Иә, сол шамада Қытайдағы 
өмір өзгере бастайды. Еркін жүріптұру 
азайып, мал мен мүлікке ортақ көзқарас 
қалыптастыратын коммуна құрылады. 
Бұл Кеңес өкіметінің 20жылдардағы 
бір жерде тұрып, бір қазаннан ас ішуге 
бейімдеген казармалық социализм тала
бының басы еді. Ел дүрлігіп, қайтадан 
абырсабыр күйге түседі. Сол кезде 
82 жастағы Абиыр ақсақал 1944 жылы 
алған баяғы паспорттарды сандықтан 
шығартады да, үлкен ұлы Батталғазы 
екеуі Құлжадағы кеңес консулдығының 
өздеріне жақын Жаңашәрі қаласында 
орын тепкен бөлімшесіне барып, 
атамекенге қайтуға өтініш береді. Бұл 
1955 жылдың күзі еді. Ал содан 5 ай 
өткенде қария көз жұмады. Бақилыққа 
аттанардан бір ай бұрын жарықтық: 
«Елге аманесен жетсеңдер, ешкімді 
кінәламаңдар. Біреуге кектеніп, қатты 
сөз айтпаңдар. Үндемей, тыныш өмір 
сүріп, балашағаларыңды оқытуды 
ойлаңдар. Кеңес жерінің оқуы күшті. 
Оны игерген адам жаман болмайды» 
деп жиі айтады екен. Бұл сөзді естіген 
балалары: «Ал өзіңіз ше? Бізбен бірге 
сіз де шақыру қағазын күтіп жүрсіз ғой. 
Бармайтын адам секілді сөйлегеніңізге 
жол болсын» десе: «Әй, қайдам,.. 
Білмеймін» депті.

Ақсақал өмірден өткен соң 
ұрпақтары марқұмды ақ жауып, арулап, 
өзі 25 жылға жуық уақыт қоныс еткен 
Текес өңіріндегі Шолақтерек елді ме
кені тұсындағы Қырқа атты қыратқа 
қояды. Сол жылы, яғни 1956 жылдың 
көктемінде Абиыр Дәркембаев әулетіне: 
«Кеңестік Қазақстанға қайта оралуға 
болады» деген повестка да келеді. Осы 
шақырумен жолға шығуды дегбірсіздене 
күтіп отырған 12 отбасы 1956 және 1957 
жылдары екі кезекпен Қорғас шекарасы 
арқылы туған жерлеріне оралады. 
Атамекенге келісімен олар аталарының 
айтқан ақылымен бірден қарапайым 
тірлікке көшеді. Атап айтқанда, біреуі 
тракторшы, екіншісі малшы, үшіншісі 
шофер, төртіншісі ұста мамандықтарын 
игеріп, Ұйғыр, Нарынқол аудандарында 
еңбек ете бастайды. Олардың өсіпөнген 
ұрпақтары қазір Талдықорған, Алматы 
және Астана қалаларында тұрады.

 
Жанболат АУПБАЕВ,
Қазақстанның еңбек 

сіңірген қайраткері Сыбайлас жемқорлықпен күрес жалпы мемлекеттің басты 
саясаты болып табылады. Олай болуы да заңдылық, ал 
мемлекеттің ортақ мүддесін жүзеге асыруда баршамыз та
банды болуымыз керек. 

Кез келген ұжымда сыбайлас жемқорлықтың зардабы 
айтылуы керек. Ауыл әкімдігінде де оған қарсы түсіндірме 
жұмыстары, жиындар өтеді. Себебі біздің салада ол мүлде 
орын алмауы тиіс. Сонда ғана жасаған жұмысымыздың жемісін 
бірге көреміз.  

Т.ТОКТАРБАЕВ,
Мырзабай ахун ауылдық округі 
әкімі аппаратының бас маманы 

Қоғам дерті 
бәрінен қауіпті

Жемқорлықсыз қоғам қай кезде де алға 
басып, дамудың даңғыл жолына түседі. Ал 
оны қалыптастыру – баршамызға ортақ міндет. 
Сол ортақ міндет жолында жұмыла іс қылсақ, 
нәтижесін көретініміз анық.

Жиында аудандық полиция бөлімінің КТІ учаскелік по
лиция инспекторы Ж.Мұстафаев кәмелетке толмағандар 
ара сындағы құқық бұзушылықтың алдына алу бағытындағы 
атқарылған жұмыстар бойынша баяндама жасады. Соны
мен қатар кездесуде кәмелеттік жасқа толмағандар ара
сындағы құқық бұзушылықтың себепсалдары, оның алдын 
алу бойынша қабылданған шаралар, балалар арасындағы 
суицид, түнгі уақытта жалғыз қыдыру, ойынсауық орын да
рына бару, қылмыс жасау (жыныстық қылмыстар, жал ған 
терроризм, ұрлық, әлімжеттік жасау, нашақорлық, күш көр
сету, бопсалау, тонау) және басқа да заңсыз әрекет тердің 
(ішім дік қолдану, қоғамдық орындарда тәртіпті бұзу, ван
дализм және т.б.) салдары, әлеуметтік желілердегі құқық 
бұзу шылықты насихаттайтын ақпараттардың жастардың 
да муына кері әсер ететіні айтылып, өзекті мәселелер 
қамтылды.

Бұған қоса ауған ардагерлері өздерінің басынан өткен 
қызықты сәттерімен бөлісіп, жасөспірімдерді құқық бұзу
шылыққа бармауға шақырды.

Жалпы аудан прокуратурасының кәмелетке толмаған
дардың құқықтық санасын жоғарылату және құқық бұзу
шы лықтың алдын алу басты назарында. Осы бағыттағы 
пәр менді жұмыстар аудан прокуратурасының үйлестіруімен 
тұрақты түрде жүргізіліп, құқық бұзушылықтың алдын 
алудағы ісшаралар басты назарда болады.

Қылмыстың 
алдын алу маңызды

Мемлекет басшысы «Әділетті Қазақстан: 
заң мен тәртіп, экономикалық өсім, қоғамдық 
оптимизм» атты Жолдауында «Заң мен тәртіп 
қағидаты қоғамның идеологиялық және саяси 
темірқазығына айналуы тиіс» деген болатын. 
Оны ауданда іске асыру бағытында ауған 
соғысының ардагерлері М.Алдабергенов, 
Ж.Боханов және гір спортынан 2 дүркін Азия 
чемпионы, 2 дүркін Әлем чемпионатының 
қола жүлдегері, бірнеше дүркін ҚР чемпионы 
А.Сейтеновпен бірлесіп, мектеп, колледж 
қабырғасындағы жасөспірімдермен еркін 
форматта кездесу өтті.

Әсіресе жасөспірімдердің қауіпсіздігін қамтамасыз ету, 
кәмелетке толмағандар және жастар арасындағы құқық 
бұзушылықты болдырмау мақсатында рейдтік жұмыс тар
дың маңызы зор. Өйткені мәселемен күрескеннен алдын 
алған абзал. Ал кез келген қылмыстың алдын алуда мұндай 
шаралар ерекше маңызға ие. 

Бала тәрбиесінде, жасөспірімдердің қауіпсіздігін қамта
масыз етуде мұғалімдер ғана емес, ең алдымен атаана 
жауапты. Сондықтан әрбір атаана жауапкершіліктен жал
тармай, балаларының тәртібін қадағалап, үнемі бақы
лауда ұстауы керек. Мәселен, кәмелетке толмағандар 
заңды өкілдерінсіз 22:00ден 06:00ге дейін ойынсауық 
меке мелерінде болса, заңды өкілдеріне үш айлық есептік 
көрсеткіш мөлшерінде айыппұл салынады. Ал заңды 
өкілдерінсіз тұрғынжайдан тыс жерде сағат 23:00ден 06:00
ге дейін болса, заңды өкілдеріне ескерту жасалады.

«ЖЖ» ақпарат

Рейдтік шаралар 
жалғасын табады

Аудандық қоғамдық даму, полиция, білім 
бөлімдері мен аудандық жастар ресурстық 
орталығы қызметкерлерінің қатысуымен түнгі 
рейд жұмыстары ұйымдастырылды. Жалпы 
кенттегі халық көп шоғырланатын орындар 
мен ойын-сауық орталықтарында нысан иесі 
мен тұрғындарға заң талаптарын түсіндіру 
және алдын алу шаралары тұрақты түрде 
жүргізіліп келеді.

Бас директор
Марат АРАлБАЕВ

ҚұҚыҚ
Сараптама

Қылмыс 10 мыңға азайған
ҚР ІІМ мәліметінше, жыл басынан 

бері елдегі қылмыстар саны 10 мыңға, ал 
қылмыстық құқық бұзушылық 5,5 мыңға 
дейін азайған. Сондайақ әкім шілік құқық 
бұзушылықтың жолын кесу 40 пайызға 
артты, соның ішінде ұсақ бұза қылықтың 
алдын алу 30 пайызға, көлік қозғалысы 
ережелерін бұзуға жол бермеу 48 пайызға 
көбейді. 

Көлік жүргізу құқығынан айырылған 
жүргізушілер 32 пайызға артты, олардың 
қатарында мас күйде рөлге отырғаны 
үшін жауапқа тартылған азаматтар бар. 
Із деуде жүрген 1,6 мыңнан астам қыл
мыс кер ұсталды, олардың 158і шетелде 
тұтқындалған.

Сыр өңірінде қылмыс 
6 пайызға төмендеген

Қызылорда облысы полиция депар
та ментінің мәліметінше, аймақта биыл 
профилактикалық жұ мыстар нәтижесінде 
құқық бұзушы лық 6 пайызға төмендесе, 
бөтен мү лікті ұрлау 27,7, мал ұрлығы 68, 
алаяқ тық 1, бұзақылық қылмыстардың 
тіркелуі 9,9, қоғамдық орында жасалған 
қылмыстар 9,8, көшеде жасалған қылмыс 
4,1, жасөспірімдердің қатысуымен 14,3 
және қарумен жасалған қылмыс саны 41,7  
пайызға азайған. 

Полиция департаментінің штаты бо
йын ша облыс көлемінде 262 учаскелік 
инс пектор мен олардың 56 көмекшісі бар. 
Олармен қоғамдық тәртіп пен қыл мыс
тардың алдын алу бағытында «Есеп  тегі 
адам», «Тұрмыс», «Квадрат», «Көрші 
ба қылауы», «Учаске», «Зорлықзом  бы
лық  сыз қоғам», «Про бация», «Құқықтық 
тәр тіп» жеделпрофилак тикалық ісшара
лары және «Аула ішінде қабылдау» 
акциясы өткізілуде. Нәтижесінде «мүлдем 
төз беушілік қағидатын» қалыптастыру 
мақсатында азаматтардың құқықтық 
санасезіміне селкеу түсіретін және қо
ғамдық тәртіптің бұзылуына тікелей әсер 
ететін есепті мерзімде барлығы 27 294 
әкімшілік құқық бұзушылық анықталып, 
оларға қатысты тиісті әкімшілік шаралар 
көрілген. Оның ішінде ұсақ бұзақылық 
715, алкогольдік ішімдіктерді iшу немесе 
қоғамдық орындарға масаң күйде келу 
5700, тыныштық бұзу 3312, ортақ пайда
ланылатын орындарды ластау 3177, 
белгіленген уақыттан кейін алкоголь 
өнімдерін сатудың 114 дерегі анықталған.

98 бала өз-өзіне қол жұмсаған
Соңғы жылдары жасөспірімдер ара

сында, балаларға қарсы жасалатын қыл
мыстар саны күрт өсті. Статистикаға 
сүйенсек, осы жылдың қаңтарқазан ай
ларында елімізде балаларға қар сы 3 
мыңға жуық қылмыстық құқық бұ зушы лық 
тіркелген.

Өткен жылмен салыстырғанда қылмыс 
саны 37,1 пайызға көп. Ал балаларды 
зорлау 20,9 пайызға артқан. Сондайақ 
сексуалдық сипаттағы зорлықзом бы лық 
әрекеттері 3,9, кәмелет жасқа тол ма
ғандармен жы ныстық қатынас 11,3 пайыз
ға өскен. Сек суалдық зорлықзом бы лық
тан бар лығы 820 бала зардап шеккен. Бұл 
өткен жыл дың он айынан 84ке көп.

Сарапшылардың айтуынша, елімізде 
балаларға қатысты азаптау, жезөкшелікке 
тарту, адам саудасы жағдайлары да 
көбірек тіркелген.  Мәселен, жезөкшелікпен 
айналысуға мәжбүр болған Қызылорда 

облысынан келген қыздың оқиғасы елді 
дүрліктірді. Осы жылдың он айында осын
дай 14, ал өткен жылы 5 факт орын алған. 
Сондайақ 10 айда 98 бала өзөзіне қол 
жұмсады. Бұл көрсеткіш жылдағыдан 20,8 
пайызға көп. 

555 ата-ана 
жауапқа тартылды

Биыл облыста жасөспірімдермен жа
салған қылмыстар 14,3 пайызға төмен
де ген. Алдын алу бағытында тұрақты 
түрде «Түнгі қаладағы балалар», «Жасөс
пірім», «Қауіпсіз мектеп» жеделпрофи
лак  тикалық шаралары және «Абайлаңыз 
балалар» акциялары өткізілсе, күнделікті 
«Түнгі қала», «Квадрат», «Демалыс» про 
фи лактикалық ісшарасы ұйым дасты ры
луда.  

Профилактикалық шараларды кү
шей  ту нәтижесінде 8212 құқық бұзушы
лық анықталып, қаңғыбастық пен кезбе
лікке салынған 249 жасөспірім бейімдеу 
орталығына орналастырылды. Түнгі уа
қытта, яғни сағат 22:00ден кейін заң ды 
өкілінсіз ойынсауық және тұрғын жай
дан тыс, сағат 23:00ден кейін жүрген 
5996 жасөспірімнің атаанасы әкімшілік 
жауапкершілікке тар тылған. Міндеттерін 
орындамаған 555 атаанаға әкімшілік 
хаттамалар толтырылды. 

Кәмелетке толмағанның түнгі уақытта 
ойынсауық мекемелерінде болуына жол 
берген 149 кәсіпкер, оларға темекі бұйым
дарын сатқан 14 дүкен иелеріне әкімшілік 
хаттамалар ресімделген. 187 жасөспірім 
және міндеттерін орындамаған 119 ата
ана полицияның есебіне алынды. Есепті 
мерзімде 72 жасөспірімнің мопед, ску
тер басқарғаны анықталып, олардың 
атааналарына қатысты ӘҚБтКнің 
620 бабы бойынша әкімшілік хат та ма
лар ресімделген. Бұл бағытта білім бас
қар  масымен бірлесіп, барлық білім беру 
орталығында 45 мектептен 10 оқушы дан 
құрылған «Қозғалыстың жас инспектор
лары» жасағы оқушылар арасында жол 
қозғалысы ережелерін түсіндіру жұмыс
тарын жүргізуде.

Қуантарлығы, Жалағаштағы ахуал 
тұ  рақты. АПБ ЖПҚБ ЮПТ полиция қыз
мет   керінің айтуынша, ауданда соң ғы 9 
айда жасөспірімдер арасында 222 тәр  
тіп бұзушылық орын ал ған. Облыс ор
талығындағы бейім деу орталығына 4 
жасөс пірім орналас тырылған.

Жол-көлік апаттары 
39,1 пайызға артқан

Жасыратыны жоқ, аймақта автокөлік 
санының күрт өсуінен жолкөлік оқиғалары 
жиі тіркелетін болды. Иә, жол қозғалысы 
қауіпсіздігін қамтамасыз ету қазіргі таңда 
өзекті мәселелердің бірі болып тұр. Жыл 
басынан жолкөлік оқиғаларынан қайтыс 
болған адамдардың саны 15,6 пайызға 
төмендегенімен, жол апаттары 39,1, жа
рақат алғандар 41,6 пайызға өскен. 

Талдау барысында жолкөлік оқиға
ларының өсуінің басты себеп жол қоз ға
лысына қатысушылардың тәртіп сақ та
мауы болып отыр. Жол апатының өсуінің 
тағы бір себебі Қызылорда – Ақтөбе (566 
шақырым) бағытында тәулігіне 9 мың 
ав токөлік жүріп өтетін республикалық 
ма ңызы бар тасжол 2категориялы бол
са, соңғы 5 жылда тіркелген көлік құ
рал   дарының санының өсуі де осыған 
байланысты екен. 

Биыл жол ережелерін бұзудың 163 795 
дерегі  анықталса, оның 72 мыңға жуығы – 
жолапатына тікелей әсер ететін өрескел 
құқық бұзушылық. Жол қауіпсіздігі сала
сында 1 млрд 870 млн 982 мың теңге 
айыппұл салынып, 87 пайызы өндірілген. 
Бүгінде республикалық маңызы бар тас
жолда үй жануарларының қаты суымен 99 
жолкөлік оқиғасы тіркеліп,  сал дарынан 
екі адам қаза болып, 14 адам түрлі дене 
жарақатын алған. 

Жол апатының алдын алу бағытында 
республикалық маңызы бар тасжолдың 
қауіпті аймақтарына түннің қараңғы уақы
тында жүргізушілердің назарын аудару 
мақсатында алты жарқылдауық маяк, 
9 жерге «Әкетай асықпа», «Құрметті 
жүргізуші!  Жылдамдықты шамадан тыс 
асыр ма» мәтінінде пано, 7 жерге бейнека
мералардың және 10 қызметтік автокөлік 
макетінің муляжы орнатылса, 7 аудан тұ
сы на 2 жылдамдықты автоматты түрде 
тір кейтін өлшегіш құралы орнатылған. 

18 969 бейнебақылау 
камерасы орнатылған

Аймақта бейнебақылау камера ла
ры ның саны артып, толығымен жұмыс 
жасауы арқылы өңірдегі жолқозғалысы 
ере желерін бұзушылықтар өткен жылдың 
осы кезеңімен салыстырғанда 5636ға 
азай ған. Яғни жүргізушілер арасында 
көлік құралдарын басқару мәдениеті 
жақсарған. Сондайақ мектепке дейінгі 
және орта білім беру ұйымдарында бала
лардың қауіпсіздігін қамтамасыз ету 
және кәмелетке толмағандар арасында 
құқық бұзушылықтың алдын алу мақса
тында «Қауіпсіз мектеп» жобасы жүзеге 
асырылған. Қала бойынша 44 білім беру 
ұйымы толық бейнебақылау каме ра
ларымен, дабыл батырмасы және по
лиция департаментінің жедел басқару 
орталығына қосылған.

Қазіргі таңда аймақта «Ақылды қала» 
тұжырымдамасының қауіпсіздік бағы
тын да 18 969 бейнебақылау камерасы 
жұмыс іс тесе, оның 7 148і жедел басқару 
орта лы ғына қосылған. Одан бөлек облыс 
орталығындағы азаматтар көп шоғыр
ланатын орындарда «SOS» дабыл батыр
масының 15 құрылғысы орнатылған. 

Жекежеке тоқталсақ, облыста 20 
«Аркан» жылдамдық өлшеуіш құралы 
қаладағы жолқозғалыс оқиғаларының ал
дын алуға жұмыс істеуде. Сонымен қатар 
Қызылорда қаласына пилоттық режимде 
100 бейнебақылау камерасы және 10 
«Стационарлық жылдамдық өлшегіш» 
қондырғысы орнатылып, іске қосылған. 

Жалағашта 77 бейнебақылау 
камерасы орнатылуда

Қоғамдық тәртіпті қамтамасыз ету 
мақ сатында бүгінде кент және ауылдық 
округтерде бейнебақылау камералары 
жұмыс жасауда. Жалпы кентте қазіргі 
уақытта 71 көшеде 1205 жол белгісі ор
натылған. Жол белгілерін күтіп ұстау, 
тозғанын жаңалау, бағаналарын сырлау 
жұмыстары тұрақты түрде жүргізілуде. Ал 
жол жүрісін реттеу үшін 4 көше қиылысына 
бағдаршамдар орнатылған. 

Сондайақ ауданда 1400 бейне ба қы 
лау камера, 19 интеллектуалды қиылыс 
пен 58 жылдамдық өлшегіш орна ты лып, 
жедел басқару орталығы қайта жаң ғыр
тылуда. Сонымен қатар аудан орта  лығына 
қосымша 77 бейнебақылау жә не 7 жол 

қозғалысы ережелерін бұзу деректерін 
автоматты түрде анықтайтын жыл дамдық 
өлшеу камерасы орна тылуда.

19 479 065 теңге 
айыппұл салынған

Профилактикалық шаралардың нәти
жесіне қарамастан, аудан көлемінде жер
гілікті полиция қызметкерлерімен барлығы 
3218 құқық бұзушылық анықталған. 
Оның ішінде ҚР ІІМ құқық бұзушылыққа 
«Мүлдем төзбеушілік» қағидатын жүзеге 
асыру бағытында 587 құқық бұзушылық 
тіркелген. 

ҚР «Құқық бұзушылық профи лактика
сы туралы» заңының талаптарына сай 
тұ рмыстық ортада қылмыс жасаған аза 
маттарға қатысты 43 қорғау нұсқа масы 
шығарылып, аудандық сотпен құқық 
бұ зу шының мінезқұлқына 39 ерек ше
талап белгіленген. Жалпы айыппұлдарды 
өндіру бағытында 3246 әкімшілік хаттама 
толтырылып, 19 479 065 теңге айыппұл 
салынған. Оның 15 479 341 теңгесі 
мемлекет пайдасына өндірілген.

49 азамат құжатсыз 
көлік басқарған

Аудан тұрғындарының қауіпсіздігі 
үшін құқықтық тәртіпті сақтау, көшелер 
мен басқа да қоғамдық орындарда қыл
мыстың алдын алу мақсатында «Ав то
бус», «Қауіпсіз жол», «Құқық тәртіп», 
«Абай    лаңыз балалар» және «Жол қа уіп 
сіздігі апталығы» тақырыбында жедел
про  филактикалық ісшаралар ұйымдас 
тырылуда. Жыл басынан бері ау  дан 
кө лемінде 13 жолкөлік оқиғасы орын 
алған. Салдарынан 3 адам қаза та уып, 3 
адам жарақаттанған. Жолкөлік оқи ға сы 
өткен жылдың дәл осы кезеңімен са лыс
тырғанда 23,5 пайызға, яғни 17ден 13ке, 
жарақат алғандар 26дан 9ға тө мен  десе, 
қаза тапқандар саны бір деңгей де. 

Биыл жолпатрульді полиция саласы 
бойынша ауданда 2 106 құқық бұзушылық 
анықталған. Оның ішінде 49ы аудан 
көлемінде құжатсыз көлік басқарып, 19ы 
темір тұлпарды масаң күйде жүргізген. 
Сондайақ 59ы жол көлік оқиғаларын жа
сағаны үшін және 39ы ҚР міндетті сақ
тандыру туралы заңнамасын және өзге 
де баптарды бұзғаны үшін 44 авто көлік 
арнайы кент әкімдігіне қарасты авто
тұраққа қойылған. Құқық қорғау саласы 
мамандарының айтуынша, төрт түліктің 
бақташысыз жайы лып, жол бойына шығып 
кетуі көлік қоз ғалысына кедергі келтіруде. 
Жалпы жыл басынан бері қараусыз 
жайылып жүрген төрт түліктің салдарынан 
31 жолкөлік оқиғасы тіркелген. 

Түйін: Әділетті Қа зақ станның өзегі заң 
мен тәртіп үстемдігі екенін айтқан Мем
лекет басшы сы ның тапсырмаларын жү
зеге асыру бағытында сала қызметкер
ле рімен қоғам біте қайнасып жұмыс істеуі 
қажет. Сонда ғана қоғам тыныштығы күзе
тіндегі полиция жұмысы нәтижелі болмақ. 

Иә, по лиция өз қыз   ме  тіне асқан 
жауап кершілікпен қарап, арож да нының 
алдында таза болуды басты ұс таным 
еткенде қоғам да заңға өздігінен бас иеді. 
Бастысы, «қоғам қауіпсіздігі – тек тәртіп 
сақшыларының міндеті» деген ұғымнан 
арылуымыз керек. Бір сөзбен айтқанда, 
тәр тіпке бағынған құл болмайды.

Жандос ЖАЗКЕН

Қауіпсіз қоғам құра алдық па?
Соңғы жылдары 

жаңалықтардан елде орын 
алып жатқан қылмыстар 
жайында жиі еститін 
болдық. Мәселен, Талғарда 
болған жантүршігерлік 
оқиға қоғамның үрейін 
келтіріп, ел азаматтары 
өз қауіпсіздігіне күмәнмен 
қарай бастады. Дегенмен 
құқық қорғау саласындағы 
жауапты мамандар елімізде 
құқық тәртібі мен қауіпсіздік 
мәселесі ерекше назарда, 
яғни алаңдауға негіз жоқ 
екенін айтуда. Мемлекет 
басшысы Қасым-Жомарт 
Тоқаевтың тапсырмасы 
бойынша полиция 
азаматтармен тиімді өзара іс-
қимыл жасауға бағытталған 
қызметтің сервистік үлгісіне 
көшкен. Сонымен қатар 
құқық қорғау органдарының 
материалдық-техникалық 
базасы нығайтылуда, 
өңірлерде жоспарлы түрде 
бейнебақылау камералары 
орнатылып, қауіпсіздік 
саласына жаңа цифрлық 
технологиялар белсенді 
түрде енгізілуде. Жұмыс бар, 
нәтиже қалай? Тарқатайық...

Атап өту қажет, жоба аясында бұған дейін 
аудан про куратурасының үйлестіруімен уәкілетті 
органдармен бірлесіп, аудан аумағындағы барлық 
ауыл және кент тұрғын дарына «Нашақорлыққа 
жол жоқ», «Зорлық зомбылықсыз отбасы», 
«Алаяқтыққа жол бермеңіз» және ауылдарда 
алкогольден бас тарту бағытында құқықтық 
түсіндірме жұмыстарымен қа тар бейнероликтер 
көрсетілген болатын. Нәтижесінде ау данға қарасты 
екі мыңдай тұрғыны бар Еңбек ауылдық округі 
алкогольдік өнімнен толықтай бас тартты.

Сонымен қатар қыркүйекте көңіл көтеру орын
дарында жасалатын құқық бұзушылықтардың 
алдын алу мақсатында аудан орталығында орна
ласқан «Достар» және «Ақжол» кафелерінің жұмыс 
уақыты сағат 01:00ге дейін белгіленіп, өзара 
меморандум жасалған болатын. Алдағы уақытта 
құқық бұзушылықтың алдын алу мақсатында, 
яғни ауданды «Қылмыссыз өңір» болуына дейін 
осындай және өзге де жаңашыл форматпен іс
шаралар жүргізіледі.

Кешегі жиында аудандық ардагерлер кеңесінің 
төрағасы Садық Әлиев жалпы жиынның мақсатына 
тоқталып, соңғы жылдары Аламесек ауылдық ок
ругінде қылмыстың азайғанын тілге тиек етті. 
Сондайақ ол онда жергілікті жұрттың өзіндік үлесі 
барын айтты. 

– Аламесек – тарихы терең ауыл. Жалпы 
ауылда соңғы жылдары жақсы бастамалар қолға 
алы нуда. Елдің ынтымағын аңғару қиын емес, қай 
істе де Есет батыр ауылының жұрты ауызбіршілік 
танытып келеді. Ел ішіндегі татулықты қылмыстың 
азайғанынан аңғаруға болады. Онда жергілікті 
халықтың да өзіндік үлесі бар. Олай дейтінім, 
ауыл ақсақалдары, әжелер, атааналар балаларға 
жақсы тәлімтәрбие беріп отыр. Бұл бір жағынан 
соның жемісі деп білемін. Мемлекет басшысының 
«Әділетті Қазақстан: заң мен тәртіп, экономикалық 
өсім, қоғамдық оптимизм» атты Жолдауын жария
лағанын жақсы білесіздер. Ардагерлер кеңесінің 
дәл осы саяси құжатта жүктелген мақсатмін дет
терді орындауға арналған нақты жоспары бар. 
Жолдаудың аты айтып тұрғандай, әділетті Қа
зақстанда заң мен тәртіп болуы тиіс. Сонда ғана 
экономикалық өсімге, рухани әлемімізді байытуға 
қол жеткіземіз. Осы ретте «Бұны қалай жүзеге 
асырамыз?» деген заңды сұрақ туындайды, бұл 
сауалдың да түйінін тарқату аса қиын емес. Жа
лағаш ауданы – тарихы терең, руханияты бай киелі 
өлкенің бірі де бірегейі. Әлбетте, өлкенің рухани 
өрісінің кеңеюінде ауылдық елді мекендердің де 
өзіндік үлесі бар. Әсіресе Есет батыр ауылы –  
солардың қатарында өзіндік орны бар бірегей елді 
мекен, – деді Садық Әлиев.

Шындығында, Аламесекте соңғы 2 жылда 
мүлде қылмыс тіркелмеген. Мұның өзі ауыл ақ са
қал дарының, жалпы ардагерлердің бала тәр бие
сіне байыппен қарайтынын аңғартса керек. Демек, 
ауылда заң мен тәртіп орнаған. Әлбетте бұл ретте 
біз елді мекендегі полиция инспекторының жүйелі 
жұмысын жоққа шығара алмаймыз. Бірақ елді ме
кенде заң мен тәртіптің орнауында жергілікті жұрт
тың да өзіндік үлесі бар. 

Жалпы Аламесек жұртының басқа да елді 
мекендерге үлгі етер дүниесі көп. Соның бірі – 
ауызбіршілік. Шындығында, ымырамен іс қылмай, 
жұмыс жемісін бермейтінін батыр атындағы ауыл 
халқы жете түсінген. Ойын баласынан ардагерлерге 
дейін «келісіп пішкен тонның келте болмайтынын» 
жақсы біледі. Ал сөзімізді қуаттау үшін мысал 
келтіреміз десек, қыр асудың қажеті шамалы. 

Қазір әлеуметтік желіге дейін ауылдың өзіндік 
чаты бар, онда тек қарапайым күнделікті шаруа сөз 
болмайды. Үлкендер жағы бала тәрбиесіне, жалпы 
қоғамды алға жетелейтін тағылымды дүниелерімен 
бөлісіп отырады. Ал оны бойына сіңірген өскелең 
ұрпақтың рухани азығы кемелденбесіне кім кепіл?! 

Дәл осындай ауыл жастарының да чаты бар, 
мен ондағы ауыл жастарының ауызбіршілігіне 
қарап тәнті болдым. Түйгенімізді тарқатсақ, жалпы 
жастар қор ашып, онда ай сайын қаражат құйады, 
әлбетте, шамашарқынша, ешкімге «осындай 
саласың» деген міндет жоқ. Ал «Ол қаражат қайда 
жұмсалады?» десеңіз, ауылдағы тұрмысы төмен 
отбасылардың тұрмыстық сапасын арттыруға, 
ауыр дертке шалдыққан науқастардың еміне бе
ріледі. Жастар ардагерлермен ақылдасып, осын
дай шаруаларды жүзеге асырып отыр. Мұны «ұр
пақ сабақтастығы» демей не дейсіз?!

Жергілікті шаруашылықтар да мұндай қайы
рым дылық шаралардан «құралақан» емес. Мәсе
лен, олар ауыл ардагерлерінің еліміздегі та рихи 
орындарға саяхат жасауына қаржылай қол дау 
көрсетіп отыр. Соңғы жылдары ауыл ардагер лері 
Түркістан қаласы мен Қармақшы ауданындағы 
киелі орындарға саяхат жасап, одан түйген рухани 
байлығын жастардың бойына сіңірді.

Қолда бар мәліметтерге сүйенсек, бұл ауылда 
ішімдік сатылмайды екен. Рас ауылда спирттік 
ішімдік сататын арнайы құжаты бар бірнеше дүкен 
бар. Бірақ олардың өзі соңғы жылдары ауылда 
арақты алатындар қатары сирегенін айтады. Тіпті 
олардың алды спирттік ішімдік сатудан бас тартып 
жатқан көрінеді. Дәл осы қарқын бәсеңдемесе, 
Алемесектің «Ішімдіксіз ауыл» болатынына күмән 
жоқ.

